
QUROLLI TO‘QNASHUVLARDAN OLIB
KELINGAN BOLALARNI PSIXOLOGIK
REABILITATSIYA QILISH MUAMMOLARI

S.R.Yuldashev
Nizomiy nomidagi O‘zbekiston milliy pedagogika universiteti
“Amaliy psixologiya” kafedrasi dotsenti

Annotatsiya: Maqgolada qurolli to‘gnashuvlar mintagacidan qaytarilgan (repatriatsiya qilingan) bolalarning psixik
salomatligi, ijtimoiy moslashuvi va oilaviy tizimga gayta integratsiyasida uchraydigan muammolar tahlil gilinadi. Kompleks
travma, bog'lanish buzilishlari, stigmatizatsiya, identifikatsiya va madaniy moslashuv qiyinchiliklari, ta’limga gaytishdagi
rislar hamda xavf—gisqgartirish choralari gamrab olinadi.

repatriatsiya, bola, marginal, PTSR, kompleks travma, travma-fokusli terapiya, ijtimoiy integratsiya,
stigmatizatsiya.

Abstract: The article examines the challenges related to the psychological recovery, social adaptation, and reintegration
into the family system of children returned (repatriated) from armed conflict zones. It addresses complex trauma,
attachment disruptions, stigmatization, difficulties of identity formation and cultural adjustment, risks associated with
returning to education, and risk-mitigation measures.

repatriation, child, marginality, PTSD, complex trauma, trauma-focused therapy, social integration,
stigmatization.

AHHOTauusa: B cTaTbe aHanuaupyrTcs Npobriembl, BO3HMKAKOLIME MpY BOCCTAHOBIIEHWUW MCUXMYECKOTO 3[40POBbS,
coumanbHoii aganTauuMn UM peuHTerpauMuM B CEMEVHYI CUCTeMY [AeTel, BO3BpalLEHHbIX (penaTpuMpoBaHHbIX) U3
30H BOOPYXEHHbIX KOH(IUKTOB. PaccMaTtpuBaroTcsl SBMEHUSt KOMMIEKCHON TpaBMbl, HapyLUEHUN MNPUBSA3AHHOCTM,
CTUrMaTUsauum, TpyAHOCTEN NAEHTUMUKALMM 1 KyNbTYPHOW aganTaumm, PUCKOB NpU BO3BpaLLEHUM B 06pasoBaTesibHy
cpeay, a Takke Mepbl MO CHWKEHUIO 3TUX PUCKOB.

penatpuaumns, peb€Hok, MaprmHansHocTb, [MTCP, komnnekcHas TpaBma, TpaBMa-hoKycupoBaHHas
Tepanus, coumanbHas nHTerpaums, cturMmaTusaums.

KIRISH

So‘ngi vagtlarda O‘zbekiston Respublikasi Hukumati tomonidan inson huquglarini himoya qilish, turli
ijtimoiy guruhlar gatorida, jamiyatning marginal gismlarini ham ijtimoiy jarayonlarga reintegratsiyalashtirishda
yordam ko‘rsatish sohasida alohida e’tibor garatiimoqda.

Bunday sa’y-harakat xalgaro tashkilotlar va qator xorijiy mamlakatlar tomonidan ham ijobiy baholanmoqda.
Xususan, AQSh Hukumatining Odam savdosiga qarshi kurashish buyicha 2021 yildagi hisobotida, O‘zbekiston
qurolli to‘gnashuvlar zonalarida ekspluatatsiya gilinayotgan ayollar va bolalarni o'z hududiga repatriatsiya
gilayotganligini munosib baholab, odam savdosi jinoyatchiligiga qarshi kurash bo‘yicha davlatlar reytingida
mamlakatimiz quyi darajadan ikkinchi darajaga ko‘tarilganligini ko‘rish mumkin. [1, 11-12-b.].

litimoiy, siyosiy va psixologik ahamiyatiga ko‘ra, bu borada amalga oshirilayotgan eng dolzarb gadam
sifatida shu paytgacha o‘tkazib kelinayotgan “Mehr” insonparvarlik operatsiyalarini ko‘rsatib o‘tish mumkin.

Asosiy gism. OAV ma’lumotlariga ko‘ra, bugungi kungacha o‘tkazilgan «Mehr-1, 2, 3, 4, 5» operatsiyalari
doirasida Suriya, Iroq va Afg‘onistonda og‘ir ahvolga tushib, chorasiz qolgan 531 nafar ayollar va bolalar
O'zbekistonga olib kelindi. Jumladan, «Mehr» insonparvarlik operatsiyasi doirasida 2019 yilda Surivadan
156 nafar o‘zbekistonlik, asosan, ayollar va bolalar, 2019 yilning oktyabrida Irogdan 64 nafar o‘zbekistonlik
bola, 2020 yilning dekabrida («Mehr-3») Suriyadan 25 nafar ayol va 73 nafar bola, 2021 yildagi «Mehr-4»
operatsiyada esa 24 nafar fugaro Afg‘onistondan O‘zbekistonga qaytarilgan edi. [2].

2021 yil o'tkazilgan «Mehr-5» operatsiyasi doirasida esa 93 nafar o'zbekistonlik — 24 nafar ayol va 69 nafar
bolalar Suriyadan Toshkentga olib kelindi. Ma’lum bo‘lishicha, ushbu repatriantlar Suriyadagi urush ketayotgan
«gaynoq nugtalarga» borib golib, «Al-Hol» lagerida 3 yildan ortiq vaqt davomida ushlab turilgan bo‘lgan.

litimoiy-psixologik nuqtai-nazarga ko‘ra, jamiyatda ushbu yangi guruhning kirib kelishi alohida marginal
gatlamni tashkil etadi. Repatriantlarning ijtimoiy gadriyatlari va diniy ustanovkalari boshga gatlamlarnikidan
keskin farq qilishi jamiyatdagi marginallikni kuchayishiga va oqibatda, ijtimoiy ziddiyatlarning yuzaga kelishiga
olib keladi.

Shu sababli, davlat va nodavlat tashkilotlari oldida “Mehr” operatsiyalari doirasida olib kelingan repatriantlarni
reabiliatatsiya va reintegratsiya qilishning samarali tizimini yaratish vazifasi turibdi.

Fanda repatriantlarning jamiyatga reintegratsiya bo‘lishi hamda marginallikdan umumiy ijtimoiy gatlamga
go‘shilish, jamiyatdagi obro‘li va ijobiy magsadga yo‘naltirilgan ijtimoiy guruhlar tarkibida moslashib ketish jarayoni
“resotsial gorizontal mobillik” nazariyasi deb ataladi. [3, 80 b.]. Ushbu nazariyaga ko‘ra, agar repatriantlar bilan
jamiyatning asosiy ijtimoiy gatlami bilan o‘rtasida har tomonlama (kognitiv, motivatsion, emotsional-irodaviy
jihatlarga ko‘ra) keskin farglar kamaysa, ularning resotsiallashuvi samarali kechadi.

Bugungi kunda mamlakatimizda olib kelinayotgan repatriantlarni reabiliatatsiya va reintegratsiya qilish
jarayoni quyidagi uch bosgichda amalga oshiriimoqda:

1.Jamiyatga kiritishga tayyorlash (birlamchi reabilitatsiya). Ushbu bosqich odatda 1-3 oygacha vaqtni oladi.
Ayollar va bolalar Toshkent viloyatidagi «Bo‘ston» sanatoriysiga joylashtiriladi hamda ularga tibbiy, psixologik
va ijtimoiy yordam ko‘rsatiladi. Shuningdek, ularning shaxsini tasdiglovchi hujjatlarni rasmiylashtirish bo‘yicha
zarur ishlar amalga oshiriladi. Mazkur bosgichda asosan repatriantlarning hujjatlarini tiklash, boshqa davlat
xududida tug‘ilgan bolalarni DNKsini belgilash va tugfilgan to‘g‘risidagi hujjatlarni rasmiylashtirish, sog'ligfi,
doimiy turar joyi, ijtimoiy nafaqa tayinlash kabi eng zarur masalalar ko‘rib chiqiladi.

2.Asosiy reabilitatsiya. Mazkur bosqich odatda 3-6 oy davomida amalga oshiriladi. O‘zbekistonda
o'tkaziladigan reabiliatsion tadbirlarning o‘ziga xos xususiyati shundaki, mazkur jarayon bizning mamlakatda
“Mening oilam” modeli asosida amalga oshiriladi. Ya’ni, repatriantlarni maksimal darajada o‘zining yoki yaqin
garindoshining oilasiga gaytarish, va shu orqali oilaviy rishtalarni gayta tiklash hamda ijtimoiy aloqgalarni
kengaytirishga alohida e’tibor garatiladi. Ushbu bosqichning asosiy g‘oyasi — bu “oila orqgali jamiyatga
moslashish”dan iboratdir.

3.0z maromida davom etuvchi reintegratsiya (sust reabilitatsiya). Ushbu davrga olti oydan ko‘p muddat
ketadi. Ba'zida bir necha yil ham ketishi mumkin. Mazkur bosgichda repatriantlar ishga joylashish, o‘gishga
tiklanish va davom ettirishni boshlash, ijtimoiy jarayonlarga qo‘shilish, jamiyatda umume’tirof etilgan gadriyatlar
va xulg-atvor qoidalarini sekinlik bilan o‘zlashtirishga jalb etiladi.

Qurolli to‘gnashuvlar hududlaridan gaytarilgan bolalar bilan ishlash tizimi ko'p omilli va murakkab
intervensiyalarni talab qiladi. llmiy kuzatuvlar shuni ko‘rsatadiki, bunday bolalarning reabilitatsiyasidagi
muammolar individual—psixotravmatik, mutaxassis—resursga oid va ijtimoiy—institutsional darajalarda namoyon
bo‘ladi. Quyida ushbu muammolarning asosiy tuzilmaviy tasnifi keltiriladi.

1. Bolalar bilan bog‘liq psixotravmatik xususiyatlar

Repatriatsiya gilingan bolalardagi psixologik qiyinchiliklar, odatda, kompleks travma fenomeni bilan
izohlanadi. Unga quyidagi asosiy guruhlar kiradi:

a) Kompleks PTSR va dissotsiatsiya belgilarining yuqori targalishi. Urush, migratsiya, qochqinlik, ajralish,
zo‘ravonlik va xavf muhitida uzoq yashagan bolalarda qgo‘rginchli xotiralar, xavotirning bargaror yuqori fonidagi
gipervigilantlik, dissotsiativ epizodlar kabi belgilari ustunlik qgiladi. Bu mexanizmlar bolaning emotsional tartibga
solish qobiliyatini zaiflashtiradi, o‘quv va ijtimoiy moslashuvni pasaytiradi.

b) ljtimoiy aloqalar tizimidagi buzilishlar. Ko‘plab bolalar repatriatsiyadan oldin ota-onadan ajralib qolgan,
vasiylar va homiylar bilan bilan nomutanosib munosabatlar o‘rnatgan, xavfli guruhlar tomonidan manipulyativ
«himoya» va ideologizatsiyaga duch kelgan. Natijada xavfsiz bog‘lanish modellari buziladi, ishonch sezgisi
yo‘qoladi, kattalar bilan munosabatlarda ikkilanish va emotsional lobillik paydo bo‘ladi.

c) Identichlik, madaniy va ijtimoiy rollar mustahkamlanishidagi giyinchiliklar. Til, din, an’analar va qadriyatlar
kontekstining o‘zgarishi bolalarda ichki identichlik inqirozi, o‘zini “begona” his etish, jamiyatdagi rollarini tushuna
olmaslik, o'z gadr-gimmatiga past baho kabi holatlarni keltirib chigaradi.

4) Ta’lim-trening tajribasidagi uzilishlar ortidan kognitiv nugsonlar. Ko‘pincha ularda diqgat va xotira
pasayishi, o‘qishdagi qgiyinchiliklar, emotsional labillik bilan bog'liq ta’lim motivatsiyasi pasayishi kuzatiladi.

Ushbu omillar reabilitatsiyaning dastlabki bosqichlarini sezilarli darajada chalg'‘itadi.

2. Psixolog-reabilitologlarning kasbiy malakalari va resurslar yetishmasligi

Repatriatsiya qilingan bolalar bilan ishlash — klassik psixologiya yoki ijtimoiy ish doirasidagi standart
amaliyotlardan farq qiladigan yuqori murakkab sohadir. Bu borada travma-fokuslangan va gumanitar
kontekstdagi terapevtik tayyorgarlikning yetarli emasligi, psixodiagnostika komplekslarining cheklanganligi,
korreksion dasturlarning toliq ishlab chigilmaganligi, shuningdek mavjud protokol va standartlar individual
travma darajasiga, oilaviy vaziyatga, maktab—jamoa omillariga muvofiglashtiriimaganligi kabi muammolar
saqglanib golmoqda.

Undan tashqari, multidissiplinar jamoa (psixolog, ijtimoiy xodim, pedagog, vrach, mediator) bilan ishlash
mexanizmining kam rivojlanganligi, mutaxassislar bilan interviziya, superviziya, keys-menejment va professional
toligishni profilaktika gilish ishlarining institutsional darajada turg‘un holatga keltiriimaganligini ham ta’kidlab
o‘tish mumkin.

3. Jamiyat vaijtimoiy guruhlarda reabilitantlarning moslashuvi va reintegratsiyasi uchun sharoit muammolari

Reabilitatsiya jarayoni fagat klinik yoki psixoterapevtik ish bilan cheklanmaydi. Jamiyatning qabul qilish
gobiliyati, ijtimoiy-madaniy va maktab muhiti, mahalla darajasidagi inklyuzivlik — bargaror moslashuvning eng
muhim shartidir. Biroq, shunga garamasdan bugungi kunda jamiyatda repatriantlarga nisbatan stigmatizatsiya,
ya’ni jamiyatda repatriant bolalarga nisbatan “radikal muhitdan kelgan”, “xavfli” yoki “begona madaniyatli” degan
tamg‘alar mavjud bo‘lishi mumkin. Bular bolalarning o‘zini gadrlashga, munosabatlarga va ijtimoiy faollikka
salbiy ta’sir ko‘rsatadi. Bola jamiyatda o‘zini kerakli, gabul gilingan va xavfsiz his gilmasa, reabilitatsiyaning
barcha klinik yutuglari barbod bo‘lishi mumkin.

XULOSA

Repatriatsiya gilingan bolalarning psixosotsial tiklanishi kompleks yondashuvni talab qiladi. Shundan
kelib chigib, repatriant bolalarning psixologik reabilitatsiyasining samaradorligini oshirish magsadida quyidagi
tavsiyalar beriladi:

1) Travma-fokuslangan terapiyani joriy etish, xususan TF-CBT, NET, EMDR kabi ilmiy isbotlangan
terapevtik protokollarni milliy reabilitatsiya tizimiga integratsiya qilish.

2) Ofquv jarayonidagi uzilishlarni bartaraf etish uchun individual ta’lim traektoriyalari, repetitorlik,
psixologik—pedagogik qo‘llab-quvvatlash. Maktablarda SEL (Social-Emotional Learning) elementlarini joriy
etish.

3) Mutaxassislar uchun travma-fokuslangan terapiya, gumanitar krizis psixologiyasi, krizis intervensiyasi,
bog‘lanish buzilishlari va xavf baholash bo‘yicha maxsus sertifikat dasturlarini tashkil etish.

4) Psixodiagnostik komplekslarni modernizatsiya qilish. Diagnostika natijalari asosida individual
reabilitatsiya kartalarini yuritish.

5) Reabilitatsiya jarayonida psixolog, ijtimoiy xodim, pedagog, vrach, nutq terapevti, mediator va keys-
menejerdan iborat jamoaviy modelni yo‘lga qo‘yish.

6) Psixologlar uchun muntazam superviziya, interviziya guruhlari, emotsional immunizatsiya bo‘yicha
treninglar tashkil etish.

7) Stigmatizatsiya va diskriminatsiyaga qarshi kompleks profilaktika doirasida jamoatchilikka mo‘ljallangan
axborot kampaniyalari: “tamg‘alash’ni kamaytirish, repatriant bolalarning huqugiy maqgomi va ularning ahamiyati
to'g‘risida targ‘ibotni kengaytirish.

